
poen kembáng peinganan limang katih, danggoelipoené ke toegel antoek pengiris; danggoelé sané kantoen ngatoet ring wit djakă poenikă kegetepin mangdă asat, toemoeli keoejeg antoek tangan, raris kekapoet antoek daoen bijah-bijah, lami-nipoen tigang raïnă; ngoejegang kalih ngirisin seraï-raïnā. Ring sampoené tigang raïnā, sinah tojanipoené ngawitin medal ketel-ketèl; irikā gantoengin. keloekoeh. Bèndjangipoen ketedoenang keloekoeh poenikă, sampoen medaging sadjeng, rasanipoen manis. Daweg poenikă malih keirisin toer keoeje-gang kegantoengin keloekoeh lijanan. Jéning djagi ngewajah-ang sadjengé sané waoe tedoen poenikā, dagingin bebenă miwah laoe. Sané kéanggèn laoe poenikă babakan wit boni sidem tigang tebih kekapoet antoek samboek sané sampoen Iet, roepanipoen selem. Koelit samboek poenikă keitjalang doemoen, toemoeli ketigtig mangdă kari watné kéwanten, poenikă keanggèn ngapoet. Laoe poenikă kepoelang ring sadjengé. Lijanan ring poenikā, taler dados anggèn arak Sadjengé aloemoer mepengargă limang bidang. Elingang pisan, sampoenang bas seneng ring sadjeng. Seantoekan jan kelintang makèh ngadjengang sadjeng, ngeranajang poenjah. Djanmané poenjah, sami ring djanmă boedoeh. Ngoedang raïnă anaké nedoenang sadjeng?  






22. NOEMADI DADI DJANMĂ.




Anaké noemadi dadi djanmă soemasat boekă anaké mepelalian. Jen pengawitné kalah, edă pesan sanget sebet, toer edä memisoeh moewah ngoembah-ajóen áné patoet takoetin wijadin ané patoet baktinin. Tegtegang pesan kenehé, edã baangă obah! Ané soebä liwat edă ngenehangă, sekéwală ané lakar djalanin wijadin lakar garap ento kenehang pesan, edã imă. Boewină edă soewoed-soewoed ngastiti ldä Sang- ijang Peramă Kawi, kerană ldã dahating mewisésă, sih tekèn sesamaning doemadi. Njèndjă pageh mepinoenas, mekelo-kelo pinoenasné pedas kelinggihin. Jadijastoen kéto,

